
XIX asrning oxirida - XX asrning boshlarida faqat Turkiston emas, balki Buxoro 

amirligi va Xiva xonligidan zo‘rlik bilan tortib olingan hududlar ko‘chirib keltirilgan 

rus aholini, 1915 yildan boshlab esa xorijiy harbiy asirlarni ham joylashtirish uchun 

foydalanilgan. Bu esa tub aholi uchun ham juda og‘ir bo‘lgan. 1914-yil avgustning 

oxiri - sentabrning boshida Rossiyaning Harbiy va Ichki ishlar vazirliklari Turkiston 

ma’muriyati bilan birgalikda Avstro-Vengriya, Germaniya armiyalariga mansub 

harbiy asirlarni Toshkent, Samarqand, Skobelev, Ashxobad, Qo’qon, Andijonda 

joylashtirish va asirlar tarafidan bajariladigan ishlarning hajmi, turlari rejalashtirilgan 

edi1   

Jahon urushi yillarida nafaqat Turkiston aholisi, balki Buxoro amirligi va Xiva 

xonligi aholisi uchun hayot kechirish haddan tashqari og’irlashib ketdi, chunki bu 

davrda markaziy guberniyalardan ko’chib kelayotganlarning oqimi bilan Rossiyaning 

G’arbiy rayonlaridan kelayotgan 70 ming qochoqlarning oqimi qo’shilib ketdi. Bundan 

tashqari, 1914-yil sentabridayoq Turkistonga, ayniqsa, Samarqand, Sirdaryo va 

Yettisuv viloyatlariga Avstro-Vengriya, Germaniya, Polsha, Serbiya armiyalarida va 

chexlar, slovaklarning qo’shinlariga mansub asirlar junatila boshladi. Turkiya 

armiyasining Sibir lagerlaridan qochgan harbiy asirlari kela boshladi. 1917 yil 

fevralida o’lkada 200 ming nafardan ziyod harbiy asir bor edi.  Ularlarni moddiy 

jihatdan ta’minlash tub aholining zimmasiga tushgandi. Turkiston ma’muriyati rus 

aholini o’lkaga yoppasiga joylashtirishdan tashqari, rus armiyasiga yordam uchun 

                                                             
1 Ғоффоров Ш. Тарих ва тақдир Россия империясидан Туркистонга кўчирилганлар – Тошкент. Узбекистан 

Республикаси Фанлар академияси «Фан» нашрнёти -2006.55-бет. 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–26_Issue-2_April_2023 138 

mahalliy aholidan oziq-ovqat, arava, qo’y, ot, tuyalarni zo’rlab tortib olib. ilgarigi 

soliqlar miqdorini oshirdi, yangi soliqlarni; jumladan, harbiy soliqni joriy etdi2. 

      Rus manzilgohlaridagi shaharlarda yashagan aholining soni bilan bog‘liq 

ma’lumotlar tahlil qilinar ekan, ular amirlikdagi yirik, o‘rta, kichik shaharlardagi aholi 

soni bilan mutanosib kelishi ayon bo‘ladi. Temir yo‘l stansiyalari joylashgan 

Ziyovuddin, Farob, Qiziltepa manzilgohlarida temir yo‘l batalyoni va temir yo‘l 

ishchilaridan tashqari 621 ta rus fuqarosi yashagan. Ma’lumotlardan birida 1896 yil 

Yangi Buxoroda 2500, 1917 yil – 12 ming, Yangi Chorjo‘yda 1895 yilda -4.500; 1914 

yil – 15 ming,Karkida 1895 yil – 250, 1912 yil – 6.000, Termizda - XX asr boshida 

6.000; Saroyda – 230 ta rus fuqarolari yashaganligi qayd etilgan. Rus manzilgohlarida 

yashayotgan qirg‘iz, turk, tatar, o‘zbek, tojiklar arizalar orqali rus fuqaroligiga o‘tgan. 

Ular haqida arxiv hujjatlari saqlangan. Buxoro amirligi rus manzilgohlarida Birinchi 

jahon urushida Rossiya- Avstriya, Rossiya-Turkiya, Rossiya-Germaniya frontlarida 

asir olinganlar ham majburan ko‘chirilib, ulardan turli maqsadlarda foydalanilganligini 

e’tibordan qochirmaslik kerak. Jumladan, harbiy asirlar Turkistonda 50 mingdan ortiq 

bo‘lib, Buxoro temir yo‘lini qurishda 1915 yilda 1600 harbiy asir, 1916 yilda 4188 ta 

harbiy asirlar tuproq va qurilish ishlariga jalb etilgan3. Birinchi jahon urushi yillarida 

asirlar rus-afg‘on, rus-fors chegaralari orqali Afg‘oniston va Eronga qochib o‘tib, 

so‘ngra o‘z mamlakatlariga ketishmoqchi bo‘lishgan. Ularda Afg‘oniston va Eron 

davlatlariga olib boruvchi maxsus xaritalar bo‘lgan. Biroq, Rossiya imperiyasi 

ayg‘oqchiligi asirlarning Turkistondagi afg‘on va fors fuqarolari bilan aloqalari haqida 

ma’lumotlarga ega bo‘lib, ularni chegarada imkon qadar ushlab turishgan. Asirlarni 

afg‘on va fors hukumati o‘z armiyasiga zobit, qo‘riqchi hamda tibbiy xodim sifatida 

xizmat qilishga chorlagani manbalarda keltirilgan. Arxiv manbalarida 1915-1916 

yillarda birgina Chorjo‘y shahrida rus harbiy qismlari 800 nafar harbiy asirni hibsda 

saqlab turishgan. Ular 1915 yil noyabr - dekabr oylarida ikki bor qochib ketmoqchi 

bo‘lganida, 2 nafari otib o‘ldirilgan, 14 nafari ushlab olingan. Ikkinchi bor qochib 

ketgan 20 nafar asirdan 13 nafari ushlangan,7 nafari qumlik orasida g‘oyib bo‘lgan. 

Harbiy asirlarni fors va afg‘on fuqarolari bilan uchrashishiga yo‘l qo‘ymaslik, ular 

ustidan nazoratni kuchaytirish maqsadida Yangi Chorjo‘y harbiy garnizoniga 600 nafar 

qochoq bo‘lgan sobiq asirlar ko‘chirib olib kelingan4. Xullas, Buxoro amirligi rus 

manzilgohlarida majburan ko‘chirilgan va turli yumushlarga jalb etilgan, tutqunlikda 

saqlangan bo‘lsada, Yevropa millatlarining vakillari ham ancha sonli bo‘lib yashagan5.   

